
Ramamattebha Stotram

રામમત્તેભસ્તોત્રમ્

શ્રીકામુકો નિખિલનાકાલયૈર્વિપુલશોકાકુલૈરભિનતો 
રેખારથાઙ્ગવરશઙ્ખાઞ્ચિતઃ  કપટશાખામૃગૈઃ સહ સુરૈઃ ।

યો ગામુપેત્ય બહુવેગાન્વિતઃ કલિતયાગાત્ સ્વયં દશરથાત્
શ્લાઘાશતૈર્દિવિષદોઘાર્પિતૈઃ     સજલમેઘાકૃતિઃ  સમજનિ॥ ૧॥

વાચા મુનેસ્તદનુ વાચાલિતજ્યધનુરાચામ્યજીવનમિષૂન્
તુચ્છાત્મનાં સ્વતનુદુચ્છાયસન્તમસસઞ્છાદિતાન્તરનિશામ્ ।

આજાનપાવનસરોજાયમાનપદભાજા કણેન રજસઃ
કષ્ટં સ્ત્રિયા ઝટિતિ નિષ્ટઙ્કિતં વિદધદિષ્ટં ચ યોઽદિત મુનેઃ॥ ૨॥

કુણ્ઠાન્યશક્તિશિતિકણ્ઠાશુગાસનમરં ઠાત્કૃતં ભઞ્જયન્
વ્રીડાસ્મરસ્ફુરણનીડાયિતાં ચ જનક્રેડાપતેરાત્મજામ્ ।

રૂઢાનુરાગકમુદૂઢામુપેત્ય પથિ મૂઢાશયં પ્રતિઘયા
શોણાક્ષમપ્યથ ભૃગૂણામધીશમપરીણાવલેપમતનોત્॥ ૩॥

તાતાજ્યા તદનુ સીતાન્વિતો ભુવનપાતા સમેત્ય વિપિનં
યથાર્થ્યવેદિમુનિનાથાર્થતો વિમતમાધાય પઞ્ચવટિકામ્ ।

ગોદાવરીવિગનાદાનુબન્ધબહુમોદાવહાધિવસન્
ક્રોધાદરં વિપુલયોધાધરં વિષમમેધાધરં ખરમહન્॥ ૪॥

નાનામુખોક્તિબહુમાનાગતં ઝટિતિ લીનાયુષં ચ હરિણં
આપાદ્ય યાતુહૃતભૂપાત્મજાવિરહતાપાતુરો વનભુવિ ।

શેફાલિકામિલિતરેફાધિકારખ્યરવરેફાયિતાધિકધૃતિઃ
ક્ષીબાશયં તદ્નુ ચાબઘિતોષ્ણકરશાબાર્થમિન્દ્રતનયમ્॥ ૫॥

........ missing in the manuscript

પ્રાભાતિકાર્કફલલોભાભિયુક્તકપિનાભાતદારકુશલઃ ।
ભીમાશુગૈસ્ત્રસતિ સામાવલમ્બિનિ વિનામાશ્રયે જલનિધૌ

આયાસલેશમપહાયાલિકૃજ્ઝટિતિ જાયામુષઃ પુરમગાત્॥ ૬॥

શ્રીરાશયઃ સકલવીરાગ્રણીરહિતમારાય સૈનિકયુતઃ
કાલાત્મકઃ સ્વભુજલીલાવમુક્તશરજાલાહતાશરગણઃ ।

દાવાનલઃ ખલુ યથા વા તૃણં યુધિ તથૈવાતૃણોદ્ દશમુખં
નૈશાચરીં  તદનુજે શાસ્ત્રતો વિલસદાશાવતીં  શ્રિયમધાત્॥ ૭॥

યોષામુપેત્ય ગતદોષાં તતોઽભજત તોષાન્વિતો નિજપુરે
નીહારશીતલવિદેહાત્મજાઙ્ગ  મિલદીહાનુરૂપવિહૃતિ ।

ડોલાવિહારમથ તાલન્વિતાભિનયમેલાધિકો હ્યનુભવન્
સાક્ષાત્ પુરોઽસ્તુ ધનુદીક્ષાગુરુર્મમ સ રક્ષામણિસ્ત્રિજગતામ્॥ ૮॥

મત્તેભયૂથમિદમુત્તેજિતાશુગનિકૃત્તેન્દ્રવૈરિશિરસે
ત્રસ્તાપતજ્જનસમસ્તાવનપ્રણયવિસ્તારિતાત્મયશસે ।

શ્રીજાનકીસહિતરાજાધિરાજતનવે જાયતાં સદુપદા
પાદેઽર્પિતં   નનુ મહાદેવનામકવિના દેવતાર્ચિતપદે  ॥ ૯॥

ઇતિ મહાદેવવિરચિતં શ્રીરામમત્તેભં સમ્પૂર્ણમ્ ।
સ્તોત્રસમુચ્ચયઃ ૨ (૭૨)

The Ramamallehhaslotra (72) is of particular

interest because of its special form of

composition. The poet employs the dvAdashaprAsa,

repetition of a syllable twelve times in each

verse (the second syllable of each yati), in a

different way, using the repeated syllables in

the alphabetical order. The author, Mahadeva,

is probably the same as the author of the

naTeshAShTaka.

